
Tras de min quedan as pegadas dunha longa etapa de desacougos e de 
ilusións. Diante dun futuro, que xa non contemplarei, deséñase un camiño 

esperanzador cara ó horizonte no que tanto soñamos.

Cos ollos do seu espírito

Centenario do nacemento 1913-2013

Casa GaleGa da Cultura • ViGo
26 de novembro 2013 • 26 de xaneiro 2014

Os meus vencellos coa corporación académica seguiron firmes, 
afortalados polo empeño de endereitar o camiño cara ao porvir.

Del Riego ingresa como numerario na institución 
en 1960. Tres anos máis tarde, co gallo do 
centenario da publicación de Cantares gallegos 
—a obra alboral do Rexurdimento— ten a feliz 
idea de propoñer unha data para a exaltación 
da nosa literatura. Nace deste xeito o popular 
17 de maio, Día das Letras Galegas, efeméride 
que vén de cumprir o medio cento de 
conmemoracións. 

En 1997, con 84 anos, é proposto como presidente da RAG, da que será guieiro 
ata o ano 2001. A súa etapa caracterizouse polo dinamismo, a renovación e o 
aperturismo. No seu mandato reformáronse tamén os estatutos da institución, 
que databan de 1905.

Á estratexia cultural galeguista, principiada coa creación de Galaxia e 
continuada coa da Fundación Penzol, cómpre engadir a incorporación
á Real Academia Galega de moitos dos persoeiros deste activo círculo:
Domingo García-Sabell, Ánxel Fole, Ramón Piñeiro, Álvaro Cunqueiro e outros. 

Membros do consello de 
administración 
do Instituto Galego 
de Información, do que
Del Riego sería un dos 
seus presidentes, 1985

Xunto a Piñeiro e Díaz Pardo 
no I Seminario encol do Libro 
Galego, celebrado no Museo 
Carlos Maside, Sada, 1972

Ingreso na RAG, entre os académicos 
García-Sabell e Parga Pondal, 1960

Del Riego presidindo unha sesión 
da RAG o Día das Letras Galegas 
de 2001

VII A Real Academia Galega 
e outras institucións   

VIII Coa ollada cara a alén mar 

Desde aquí mantivemos a intensa relación que cumpría para facer máis frutífero
o labor de cooperación entre os que vivían nunha e noutra banda do océano.

Tras a guerra, cando se reconstrúe na 
clandestinidade o PG, vai ser nomeado 
secretario do Exterior e de Propaganda 
e, asemade, o Centro Gallego 
bonaerense desígnao o seu delegado 
en Galicia. Con tal motivo é convidado 
en 1954 a viaxar á capital porteña 
e a Montevideo e, anos máis tarde, 
a Venezuela. 

Desta permanente relación persoal con América fica constancia tamén na 
fluída correspondencia mantida co exilio, en especial con Luís Seoane e as 
xentes do Consello de Galiza. A este respecto, Del Riego, arrichadamente, 
salva da súa destrución o comprometido e clarificador corpus epistolar entre 
Castelao e os galeguistas do interior, que anos máis tarde vería a luz nunha 
publicación. 

A relación de Del Riego coa diáspora 
galega americana viña xa de vello, 
coas súas primeiras colaboracións 
nos anos 30 na prensa de alén mar. 
Despois da guerra segue enviando 
artigos e crónicas, e en Buenos 
Aires impréntase en 1949 o seu libro 
primeiro, Cos ollos do noso esprito.

No cemiterio 
da Chacarita de 

Buenos Aires,
 lembrando a 

Castelao 

Con Luís Seoane, paseando 
polas rúas bonaerenses

En  Buenos Aires, en 1954, con 
Alonso Ríos, Suárez Picallo, 
Manuel Puente, Rodolfo Prada, 
Perfecto López e Xosé Abraira

As súas relacións 
co mundo lusófono 
foron fluídas a 
través da súa 
amizade con 
Machado da Rosa, 
Celso Cunha, 
Guerra da Cal ou 
Rodrigues Lapa.

Foron os libros divertimento, ensino, gorentoso motivo de interese anos e anos. 
Dende moi rapaz ata a idade mesmo da senectude non parei de me mergullar 

acariñadamente no mundo literario. 

IX As achegas do escritor

Avezado lector dende a 
nenez, Del Riego deu a lume 

unha extensa obra escrita 
que contabiliza case medio 

cento de títulos sobre Galicia, 
a súa cultura e os seus 

personaxes máis salientables. 
A estes cómpre engadir 
as súas numerosísimas 

colaboracións periódicas en 
múltiples revistas e xornais.

Practicou maiormente o ensaio 
divulgativo, con textos diáfanos e 

didácticos, como biógrafo, antólogo ou 
crítico literario. Algúns dos seus libros 

supuxeron un fito editorial nos facareños 
tempos da ditadura, como a Historia da 

literatura galega, a Escolma de poesía 
galega ou o Diccionario de escritores 

en lingua galega. Excepcionalmente 
cultivou tamén a narrativa coa novela O 

cego de Pumardedón (1992).  

Parte da súa extensa e valiosa correspondencia con Piñeiro, Seoane, 
Carballo Calero, Cunqueiro ou Rodrigues Lapa xa está publicada. Como 
colofón á súa dilatada vida, fican dous libros de memorias que transcenden
o propio para retratar a toda a súa xeración, cunha atinada e precisa análise 
e contextualización histórico-política do século XX. 

Gran afeccionado aos paseos e viaxes, escribiu 
varios libros e guías sobre o tema. Na foto, 
con García-Sabell, Fernández de la Vega, Fole 
e Piñeiro nos Ancares

Irene Fra. 
Retrato de Fernández del Riego

X

Alén das obrigas e deberes que el 
mesmo se marcou de compromiso co 
seu país, don Paco foi un home cheo 
de vitalidade e un gozador da vida e 
das súas celebracións. Gorentábase 

cos praceres da boa mesa, co seu 
cotián xaruto, con outras festas 
e bailadas, así como cos paseos 

estivais á beira do mar de Coruxo 
ou de praia América.  

Dende mozo foi seareiro de faladoiros: Granja El Henar, en Madrid; o Café 
Español, en Santiago, ou o Derby e o Alameda en Vigo, son algúns dos lugares 
nos que adoitaba parolar cunha ampla e variada nómina de amigos
e coñecidos. Especial relación mantivo cos coetáneos da que el mesmo deu 
en chamar a Xeración Galaxia, nomeadamente co patriarca Otero Pedrayo.

Home de encontros, a súa xovialidade e trato 
aberto, por unha banda, e a súa autoridade ética 
e moral, pola outra, fan del unha das persoas 
máis queridas e frecuentadas polas novas 
xeracións, ata o seu pasamento.

Foi fermosa aquela viaxe. Dende unha penedía gocei, sorprendido, 
da extraordinaria visión da serra. Xantamos larpeiramente... falamos 

e falamos dunha cousa e outra...

Tempo de lecer 
e de recoñecementos

Como sobranceiro valedor do galeguismo, 
foi recoñecido ao longo da súa vida con 
numerosos premios, homenaxes e outras 
distincións:
Pedrón de Ouro, Trasalba, Galego Egrexio, 
Medalla Castelao, Medalla de Ouro 
de Galicia, doutor Honoris Causa pola 
Universidade de Vigo, fillo predilecto 
ou adoptivo de diferentes localidades...  

Na súa investidura 
como doutor 

Honoris Causa pola 
Universidade de 

Vigo, 1992.

Cantando na festa 
literaria de Trasalba

Coa súa dona Evelina na praia de Coruxo

XI

Ía entrar, mozo cumprido, nunha nova época. 
Adeus miña querida Lourenzá!

As dúas xeografías
 dun laurentino do sur (I)

Logo da etapa de formación académica compostelá, chega a Vigo nos 
avesíos anos da posguerra. Alí aveciña definitivamente e alí será onde 
promova os seus máis importantes emprendementos. Daquela reencóntrase 
con Valentín Paz-Andrade, Carlos Maside, Laxeiro, Enrique Peinador, Manuel 
Gómez Román, Xaime Isla, Álvaro Cunqueiro, Plácido Castro, Celso Emilio 
Ferreiro e cos irmáns Álvarez Blázquez.

Vilanova de Lourenzá representaba para Del Riego o paraíso da nenez. 
Primeiro e feliz escenario vilego, coa lembranza da casa da agarimosa avoa 
Dominica; os xogos e brincadeiras infantís; as interminables camiñadas polo 
val e o lecer estival tomando baño nas praias de Foz. Tamén o descubrimento 
e namoro xa de por vida polos libros. Como recoñecemento e nostalxia deses 
primeiros anos, ficará o coñecido pseudónimo Salvador Lorenzana, adoito 
utilizado na súa escrita. 

Case a piques de cumprir os cen anos, fina o 26 de novembro do ano 2010. As 
súas cinzas repousan, xunto a súa dona, no cemiterio da Ramallosa, 
no Concello de  Nigrán.    

Cando collín o tren para Vigo, en Compostela, levaba comigo unha maleta 
con roupa e libros. Como pecunio a cantidade de mil pesetas... 

Encetouse de tal xeito a miña andaina en Vigo.

Mosteiro de San Salvador 
de Lourenzá

A avoa Dominica, coa súa 
filla Amada e o seu xenro, 
abeirada polos netos

Con varios amigos 
no barrio vigués 
do Berbés: Xerardo 
Álvarez Gallego, 
Darío, Emilio e 
Xosé María Álvarez 
Blázquez, 
Celso Emilio Ferreiro, 
Néstor Luján, 
Francisco Fernández 
del Riego e Álvaro 
Cunqueiro

“Vigo é unha cidade que vive coa 
ollada posta no Atlántico,
 e co corazón ancorado na terra”

Interpretación de Carlos Núñez 
na despedida de Del Riego

Agradecido coa cidade de adopción, 
fixo doazón da súa biblioteca, 
de valiosos fondos bibliográfico-
documentais, e mais da súa colección 
de arte. Dende 1995 están depositados 
e custodiados na Casa Galega da 
Cultura para a súa consulta e visita.

Museo e 
Biblioteca 
Francisco 

Fernández
 del Riego

XII As dúas xeografías
 dun laurentino do sur (II)



Trouxéronme ao mundo dos vivos un 7 de xaneiro do 1913, 
xusto cando ían de retirada os Reis Magos.

I Un agasallo dos Reis

Francisco Fernández del Riego nace na 
mañanciña do 7 de xaneiro de 1913 en 

Vilanova de Lourenzá. Foi o primoxénito 
de once irmáns. Logo dos primeiros anos 

de estudo na vila luguesa, continúa o 
bacharelato superior interno nos Escolapios 
de Monforte de Lemos. Alumno avantaxado, 

axiña acada as máis altas cualificacións. 

Dende moi novo publica 
xa un artigo na revista 

Páginas Calasancias. Con 
outro posterior obtén un 

premio de 50 pesetas e un 
exemplar de Peñas arriba, de 

José María de Pereda. Tamén 
colaborará no semanario 

mindoniense Vallibria, 
dirixido por Trapero Pardo

En 1930 trasládase a Madrid para iniciar 
a carreira de Dereito e nesta nova andaina 
na capital presencia con grande entusiasmo 
a instauración da República, asiste a reunións 
e conferencias de contido político e afíliase 
á Federación Universitaria Escolar (FUE).

 

No colo da súa nai, Amada, e co pai, Vicente, significado 
membro do agrarismo na comarca, que sufriu un atentado 

en 1918. De mozo emigrara a Cuba, onde fixera algúns 
cartos. Ambos os dous rexentaban, no baixo da casa onde 
vivían, un comercio de tecidos aberto polos avós maternos

Esta obra de Risco, 
lida na súa estadía 
madrileña, foi un 
dos libros-revelación 
que máis o marcaron 
para a súa entrega 
á causa galeguista 

Será tamén neste escenario matritense onde, coa lectura dos textos de nós, 
nace nel unha consciencia e compromiso galeguista que xa non o abandonará 
ao longo de toda a súa vida.

De volta á Terra, o 25 de xullo de 1931 organiza en Lourenzá un acto do Día 
de Galicia. Coa impresión dun manifesto de exaltación da data que espallan 
pola vila, e con tan só 18 anos, estréase como orador na balconada do concello 
laurentino, onde izan a bandeira galega. 

En Lourenzá, co mestre don Maximino

II Ideario nas aulas

Por decisión paterna, a familia trasládase a vivir 
a Santiago, onde continúa os seus estudos de leis, 

que simultaneará cos de Filosofía e Letras. Axiña 
comeza a salientar como un afervoado animador 

e traballador a prol da galeguización universitaria, 
desenvolvendo cargos de responsabilidade 

e liderado en asembleas e outros actos como 
representante do alumnado. 

Mesmo chega a pronunciar un discurso na apertura 
do curso académico 1933-34, 
en representación da FUE. A súa sona 
de elocuente orador lévao a ditar conferencias 
en diferentes lugares de Galicia e son asiduas tamén 
as súas colaboracións na prensa escrita, como no 
xornal El Pueblo Gallego e nos semanarios A Nosa 
Terra e Ser, que dirixiu temporalmente, ou nas 
revistas Alento, Nós e Galiza.

Incorpórase ao Seminario de Estudos Galegos e frecuenta os faladoiros 
do café Español, así como as visitas ao obradoiro da editorial Nós de Ánxel Casal. 

Neles cadra cos outros artistas, intelectuais e políticos galeguistas como 
Castelao, Otero Pedrayo, Lois Tobío, Luís Seoane, Carlos Maside, Carballo Calero 
ou Álvaro Cunqueiro. 

Nesta altura coñece en Compostela a quen vai 
ser a súa inseparable e incondicional compañeira, 

Evelina Hervella. Rematada a carreira coas 
máximas cualificacións, principia un prometedor 

labor docente na facultade de Dereito.
Paseando con Evelina 
por Compostela

Del Riego en Santiago, 
entre Álvaro Cunqueiro 
e Carballo Calero

Eramos mozos agresivos na crítica,
 radicais nas negacións, rebeldes.

Debuxo de Del Riego feito por Maside na apertura 
do curso 1933-34 da universidade compostelá 

No faladoiro 
da imprenta Nós, 
con Tenreiro, Brañas, 
Álvaro de las Casas 
e Ánxel Casal. 
Debuxo de Luís Seoane

III A pegada política 

Eran tempos que prometían e nos que todos vertiamos ilusións,
 esperanzas, dun futuro de Galicia reintegrada ó seu propio ser.

Participa tamén na constitución de Galeuzca en xullo de 1933, 
en fraternal irmandade con vascos e cataláns. 

O pacto, asinado na sede compostelá do Seminario de Estudos Galegos, 
nacía para potenciar as relacións entre as tres nacionalidades históricas.

Está presente na comisión encargada de redactar 
o primeiro Estatuto de Autonomía para Galicia
e intervén en numerosos mitins e actos electorais, 
nomeadamente, a prol do plebiscito do mesmo 
en 1936. 

Neste tempo de reafirmación e 
entusiasmo nacionalistas vaise 

producir o traumático levantamento 
militar. Chegan as dramáticas novas da 

persecución e desaparición dos amigos. 
A morte, o exilio e o silencio. A Del Riego 

comunícaselle a súa destitución como 
profesor universitario e a inhabilitación 

para exercer a docencia. 

Cun grupo de galeguistas 
en Nadela co gallo dunha 

homenaxe luguesa a Castelao, 
1932 

Alén do seu activismo cultural, Del Riego vaise 
comprometer e militar nos anos 30 

no Partido Galeguista (PG), na Federación de Mocedades 
Galeguistas e na agrupación xuvenil Ultreya. Con cargos 

de responsibilidade en todos eles, desenvolverá un papel 
moi activo de proselitismo e propaganda política a prol da 

reivindición da identidade de nós. 

A carón de Luís Seoane,  
no Concello de Santiago, durante  
a Asemblea de Municipios  
que aprobou o proxecto do Estatuto 
de Autonomía de Galicia, 1932

IV Furando nas tebras

O camiño emprendido con tanto devezo de futuro esborrallouno 
a sublevación militar. Foi o drama da guerra e dos tempos posbélicos.

Rematada a cruenta contenda, vencido que non derrotado, enceta no 
bufete do seu amigo Valentín Paz-Andrade unha nova xeira profesional en Vigo, 
que compatibiliza cun traballo case clandestino en varios centros privados
de ensino. En maio de 1940 casa con Evelina e asentan na cidade olívica. 

Fiel aos seus ideais, comparte con algúns 
dos amigos galeguistas superviventes 
a posibilidade de reorganizar o PG 
na clandestinidade. Por volta de 1943
ten lugar na súa casa de Coruxo —onde 
adoitaba pasar os veráns— unha reunión 
para tentar reconstruílo. Comezan así a 
desenvolver unha certa actividade, non 
exenta de riscos, e a establecer contactos 
e alianzas con outras forzas democráticas 
clandestinas. 

Coa guerra mobilízanse os recrutas da súa quinta. Impotente e desolado, vese 
na obriga de alistarse e iniciar unha desacougante e desnortada peregrinaxe 
polas frontes de combate. 

Contra finais dos anos 40, o encarceramento de Ramón Piñeiro,
a consolidación da ditadura franquista, os desencontros con América e a 
pouco favorable situación internacional, fan esmorecer a xa feble actividade 
política. Este devalo vai traer parello un cambio de estratexia de actuación, 
que vira cara á recuperación da identidade cultural de Galicia.

No seu despacho vigués, 1939

Permiso de visita á cadea para 
familiares. Fora detido alegando 

pertenza á Unión de Intelectuales 
Libres, 1947

Nos anos 40, con 
profesores e alumnos 
do Colexio Mezquita, 
de Vigo

Nunha 
xuntanza 

do Padroado 
Rosalía de 

Castro, 1948 

Fernández del Riego 
e Xaime Isla foron 
os responsables do 
suplemento do xornal 
compostelán La Noche, 
do que saíron quince 
números entre outubro 
do ano 1949 
e xaneiro do 1950 

Del Riego 
completaba os seus 
escasos ingresos 
colaborando en 
diversas publicacións 
periódicas, as máis 
das veces sen asinar 
ou facéndoo con 
pseudónimo 

Pensamos que cumpría facer unha política cultural de concienciación
 do que debería ser Galicia e a súa cultura, a lingua e o seu futuro. 

A Editorial Galaxia

Conscientes da necesidade da 
recuperación cultural, Fernández del Riego
 e Xaime Isla comezan a acariñar a creación 
dunha canle propia para a edición
 e distribución de libros en galego. Axiña 
se suma ao proxecto Ramón Piñeiro. 
Deste xeito, co concurso dun grupo de 
incondicionais amizades como accionistas, 
nace en 1950 a Editorial Galaxia, de 
continuidade e protagonismo no sector ata 
hoxe en día. 

Del Riego non só participa na concepción
 e fundación da nova empresa, senón 
tamén, activamente e dun xeito decisivo, 
no seu posterior desenvolvemento. Como 
xerente e home de acción, traballará arreo 
durante décadas a pé de obra nas tarefas
e labores máis cotiáns, con férrea disciplina 
e infatigable dedicación.

Dentro do marco da editorial, logo 
duns primeiros intentos frustrados 
pola censura franquista nos anos 
50, en 1963 sae a revista de cultura 
Grial, que codirixirá xunto a Ramón 
Piñeiro ata o número 100. Nela son 
incontables as súas achegas en 
case todas as seccións, moitas delas 
mesmo sen asinar. 

Asistentes á asemblea 
fundacional da Editorial 
Galaxia nos baixos do 
Hotel Compostela o 25 
de xullo de 1950.

Primeiro equipo da editora: Rufo Pérez, 
Emilio Álvarez Blázquez, Luís Viñas,
Del Riego, Antón Beiras, Xaime Isla, Xosé 
Meixide e o autor do cadro, Xohán Ledo

V

Galaxia aposta 
polas novas 
xeracións, pero 
tamén por 
recuperar as figuras 
de preguerra, como 
Cunqueiro, a quen 
Del Riego convence 
para que volva 
escribir en galego

A ‘Revista de 
Economía de 

Galicia’ e ‘Grial’ son 
dúas publicacións 

referenciais de 
Galaxia

VI

A Fundación Penzol nace en 1963 ante a necesidade de crear 
unha institución onde recompilar e custodiar todo o material bibliográfico
e documental de noso para a súa posta a disposición de interesados e 
estudosos. Ligada a Galaxia, débese á iniciativa de Fermín Penzol, o benemérito 
bibliófilo que xenerosamente doou en vida os seus valiosos e ricos fondos. 

Dende a súa inauguración, Del Riego dirixiu 
de maneira incansable a biblioteca ata 2010. 
A súa presenza e traballo fixeron posible 
que o centro ofrecese ao longo dos anos 
un imprescindible servizo á cultura galega. 
Co seu rexo galeguismo, a súa paixón 
bibliófila e a súa desinteresada entrega cotiá, 
personifica a alma mater desta. 

E tamén será el quen, cando a constante medra dos fondos reclama outro 
espazo máis axeitado, coa súa teimosía e capacidade de xestión, negocie nos 
anos 80, co Concello de Vigo, a súa actual localización na Casa Galega da Cultura. 

Debuxo de Xaime 
Isla das primeiras 

instalacións da 
Biblioteca da 

Fundación Penzol, 
na rúa Policarpo 

Sanz de Vigo

Durante corenta anos consecutivos 
a Penzol foi para min fogar de cultura no que me acubillei.

Unha Fundación para un país

A viúva de Xohán Vicente Viqueira, nunha visita á 
Fundación, entre Fermín Penzol e Blanca Jiménez. Sentada 

tamén, Isabel López. De pé, Domingo García-Sabell, 
Ramón Piñeiro, Marino Dónega e Del Riego

Reunión do padroado da Fundación Penzol 
nos anos 60. Entre os asistentes: Ramón 
Otero Pedrayo, Xesús Ferro Couselo, Xaime 
Isla, Ramón Piñeiro, Emilio Álvarez 
Blázquez e Francisco Fernández del Riego

Depósitos da actual Fundación Penzol, 
sita na Casa Galega da Cultura de Vigo

